
Framkvæmdastjórn Byggðasamlags Snæfellinga

Fundargerð

Fundur framkvæmdastjórnar Byggðasamlags Snæfellinga haldinn föstudaginn 
12. Mars 2021 á Teams-fundi kl. 10:00

Mætt: Jakob Björgvin Jakobsson, Stykkishólmsbæ, formaður, Björg Ágústsdóttir, 
Grundarfjarðarbæ, Kristinn Jónasson, Snæfellsbæ, Guðrún Reynisdóttir, Helgafellssveit, 
Sigurður Már Eggertsson gestur, Hjördís Pálsdóttir gestur og Þór Örn Jónsson fundarritari.

Formaður setti fund. Gengið var til dagskrár: 

1. Persónuverndarfulltrúi Snæfellsness.

Sigurður Már Persónuverndarfulltrúi Snæfellsness fór yfir helsu verkefnin og 
ástæðu aukaverkana. Áherslan í starfinu á árinu 2020 voru á fjórum atriðum. Í 
fyrsta lagi unnið að vinnsulsamningur við fyrirtæki s.s. Wise og OneSystem, í 
öðru lagi unnið að vinnsluskrám sem nýtast öllum sveitarfélögunum s.s. 
vinnsluskrár fyrir launafulltrúa. Í þriðja lagi unnið að vinnsluskrám og meðferð 
gagna hjá Félags- og skólaþjónustu Snæfellinga. Í fjórða lagi unnið að 
vinnsluskrám og meðferð gagna hjá Hjúkrunarheimilum á Snæfellsnesinu.

Forgangsröðun verkefna á árinu 2021 verður áfram á þessi fjögur atriði sem eru 
talin hér að ofan.

Töluvert rætt um hvernig verkbeiðni til persónufulltrúa er hjá sveitarfélögunum 
á Snæfellsnesinu. Mikilvægt að skýra ferlið í komandi samningi við 
Persónufulltrúa.

Lagt til að halda sameiginlegan fund með pesónufulltrúa og skólafólkinu á 
Snæfellsnesi. Samþykkt að stefna að því hið fyrsta.

Samþykkt að fela Jakob Björgvin Jakobssyni, formanni, að gera samning við 
Sigurð Má Eggertsson á grundvelli fyrri samningi og umræðunar á fundinum. 

2. Rekstarniðurstöður Persónuverndarfulltrúa, EarthCheck, og Byggðasafns 
Snæfellinga árið 2020.

a. Rekstarniðurstaða persónufulltrúa 2020 var halli að upphæð 87.680 sem fært 
er í viðskiptareikning Byggðasamlags Snæfellinga hjá Stykkishólmsbæ.

b. Rekstarniðurstöður EarthCheck verkefnisins á árinu 2020 var hagnaður að 
upphæð 7.256.530 sem fært erí viðskiptareikning Byggðasamlags 
Snæfellinga hjá Stykkishólmsbæ. Björg lagði áherslu á að það þyrfti að 
kynna EC verkefnið fyrir bæjarfulltrúum á Snæfellsnesi. Einnig þyrfti að 

kynna störf Svæðisgarðsins fyrir þeim. Kristinn tók undir þetta og lagði 
áherslu á að kynna þessi verkefni í ýmsum klúbbum á svæðinu s.s. 
Lionsklúbbunum. Einnig taldi hann mikilvægt að kynna þessi verkefni fyrir 
atvinnulífinu á Snæfellsnesi.

c. Rekstarniðurstaða Byggðasafns Snæfellinga árið 2020 var halli að upphæð 
2.263.916 sem fært er í viðskiptareikning Byggðasamlags Snæfellinga hjá 
Stykkishólmsbæ. Helstu ástæður tapsins eru að styrkir skiluðu sér hægar inn 
en áætlun gerði ráð fyrir og vinna við sérverkefni voru aðeins meiri.

3. Þörfin á stærri geymslu fyrir Byggðasafn Snæfellinga.

Farið yfir þörfina á stærri geymslu fyrir muni Byggðasafn Snæfelling og 
Hnappdæla. Hjördís forstöðumaður safnsins sýndi myndir frá geymslunni og 
gerði grein fyrir skýrslu Safnaráðs um geymslu safnsins. Helst þarf að gera 
úrbætur fyrir árslok 2025. Björg taldi ekki líkur á Grundarfjarðarbær gæti sett 
fjámagn í þetta verkefni á næstu tveimur árum. 

Samþykkt að fela Hjördísi að vinna áfram að undirbúningi og kanna hvað 
Safnaráð er tilbúið til að setja í stofnstyrk til kaupa á stærra húsnæði.

4. Ráðning  í starf vegna skráningu safnamuna hjá Byggðasafn Snæfellinga- 
og Hnappdæla.

Fyrir fundinn er framlagt hæfnigreining Attentus um starf vegna skráningar 
safnmuna hjá Byggðasafni Snæfellinga og Hnappdæla, en vegna vanhæfni 
forstöðumanns byggðasamlagsins til meðferðar máls (vegna tengsla) í 50% 
stöðu Sigurlínu varð stjórn Byggðasamlagsins að taka yfir ráðningarferli. 
Formaður stjórnar hóf undirbúning að ráðningu í starfið og fyrir hönd stjórnar 
leitaði formaður til ráðgjafafyrirtækisins Attentus til þess að leggja mat á 
umsækjendur. Var það mat Attentus, eftir yfirferð umsóknargagna, að báðir 
umsækjendur uppfylli hæfnikröfur starfsins en að Þórunn teljist hæfari til 
starfans m.v. menntun sína og starfsreynslu út frá meginverkefnum þess starfs 
sem um ræðir. 

Tillaga formanns til stjórnar er samþykkja tillögu Attentus og fela honum að 
ganga frá ráðningunni. 

Samþykkt að fela Jakob Björgvin Jakobssyni, formanni, að ganga frá ráðningu 
starfsmanns á grundvelli fyrirliggjandi gagna.

5. Önnur mál: Kristinn ræddi um stöðuleyfi gáma og hann hafi fengið fyrirspurn 
á grundvelli hvaða reglugerðar hann rukkaði stöðuleyfið. Ræddi einnig aukið 
eftirlit með starfssemi sveitarfélaga t.d. hvort leikskólar hafi starfsleyfi. Einnig 
rætt um götu og torgsölu innan sveitarfélaga. Spurningin er hvort sanngjarn sé 
að þeir sem borga fasteignagjöld af sínum veitingarstöðum greiði hærri gjöld en 

söluvagnar sem eru opnir hluta af árinu. Mikilvægt að samræma reglur á milli 
sveitarfélaga, þannig að gjaldtaka verði sanngjarnari.

Fleira ekki gert, fundi slitið kl: 12:05
Þór Örn Jónsson fundarritari


